
రాజితసదనకలా

ధారనిరంతరతరార్థిదారిద్ర్యహరా

నారాయణచరణార్చన

నారీజనతారతీశ నరసాధీశా.

	తే.	
అవధరింపుము లక్ష్మలక్ష్యములనెల్ల, ననఘ భవదీయనామధేయాంకితముగ

బహువిభక్తుల నొనరింతుఁ బద్యవితతి, నిచట నాయకభేదంబు లెట్టు లనిన.

	క.	
ధీరోదాత్తప్రముఖులు, ధీరోద్ధతధీరశాంతధీరలలితు లీ

ధారుణి నలువురునాయకు, లారయఁ దల్లక్షణంబు లభివర్ణింతున్.

	శా.	
ధీరాత్ముం డవికత్థనుండు గరుణోద్వేలుండు సత్వాఢ్యుఁ డా

ధీరోదాత్తుఁడు శౌర్యదర్పకుహనాధీనుండు ధీరోద్ధతుం

డారూఢి న్సమధీప్రసన్నుఁడు ద్విజుం డౌధీరశాంతుండు వృ

త్రారిం దోలినభోగిధీరలలితుం డై పొల్చు నిశ్చింతతన్.

ధీరోదాత్తుఁడు ౼

	సీ.	
చలిచీమనేనియుఁ జాఁ ద్రొక్కఁగాఁ జాలఁ,

డేరీతి గెల్చెనో వైరివరులఁ

గల నైన నిజవర్ణనలు సేయ వినఁ జాలఁ, డె ట్లందుకొనియెనో కృతిచయంబు

చెలు వొందు నాకారచేష్ట లెయ్యడఁ గానఁ, డెట్లు నవ్వునొ యాత్మహితులతోడఁ

బరుషాక్షరంబులు పలుకఁ డెక్కాలంబు, నెట్లు భర్జించెనో హీనమతులఁ



	 







	తే.	
బరులఁ జేపట్టఁ డెలమిఁ జేపట్టి విడువఁ, డలయఁ డేమఱఁ డరి నైన నవగుణంబు

లెన్నఁ డోబయనరసధాత్రీశతిలక, మరయ నరలోకభాగధేయంబు గాదె.

ధీరోద్ధతుఁడు ౼

	మ.	
బలవద్వైరిభిదామదాభిరత మై భవ్యప్రతాపోజ్జ్వల

జ్వలనజ్వాలజటాల మై రణభయవ్యాసక్తతత్తన్మనో

		 ఈ పేజీలో చివరి మార్పు 3 జనవరి 2022న 12:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

